
 

 

د اوبو له مار سره جالبه سفر

.خان د اوبو مار نیسي! د اوبو لاندې پدې مخاطره کې، خان د عجیبو ژوو سره ګوري، نوي
ملګري پیدا کوي او آن پدې توانیږي چې ماتې په بریا بدله کړي

یوه ورځ خان د ماهیانو نیونې پر مهال ویده شو. هغه په طمعه وو چې ماهي هغه وریجې
وخوري چې هغه ورته په چنګک کې د طعمې په توګه نښلولې وې.

ناڅاپه، د خان د ماهي نیونې د چنګک لخته په ښورېدو شوه! هغه فوراْ له خوبه ویښ شو.
دا څه کیدای شي؟

یوه ژوي هڅه کوله چې ځان د ماهي نیونې له چنګک څخه خوشې کړي.

 نوموړي ژوي په دومره زیات زور چنګک کش کړ چې خان په اوبو کې ولوېد.

نوموړي ژوي خان د سمندر منځ ته کش کړ. هغه پوه شو چې دا ژوی په حقیقت کې یو لوی
د اوبو مار وو!

                             7 / 25



 

 
خان د ژوو ټول هغه ډولونه ولیدل چې په اوبو کې ژوند کوي.

خان او د اوبو مار یو ځای په سمندر کې لامبو وکړه.

د اوبو مار خان یوې سترې ډبرې ته یووړ، او له هغه سره یې خبرې وکړې.
هغې وویېل:"زما هګۍ ددې لویې ډبرې لاندې بندې پاتې دي."

خان ډبره زیاته ټیله کړه، خو هغه دومره درنده وه چې هیڅ و نه ښورېده!
خان یوه مفکوره درلوده. هغه د وریجو د هغه بوجۍ خوله خلاصه کړه چې د هغه په شاه وه.

د نیږدې سمندر ژوي خان ته راغلل او غوښتل یې چې وریجې وخوري. خان له ټولو ژوو چې
وریجې یې غوښتې، وغوښتل تر څو له هغه سره د ډبرې څخه د هګیو په خوشې کولو کې
مرسته وکړي. 

د سمندر ټول ژوي مرستې کولو ته راضي شول. دوی د ډبرې په خوا روان شول.

کله چې دوی ډبرې ته ورسېدل، دوی په ټول ځواک ډبره ټیله کړه.

له زیاتو هڅو وروسته ډبره بالاخره وخوځېده. خان د اوبو د مار قیمتي هګۍ ولیدې. 

خان خپل لاس اوږد کړ او په احتیاط یې هګۍ را واخیستې

هغې په کړپیدو او ښورېدو پیل وکړ! په هګۍ کې څه پېښېدل؟

د هګۍ څخه د اوبو یو کوچنی مار راووت. هغه خوندي وو!
د اوبو مار له اندازې زیات خوښ وو،همدا راز خان او د سمندر نور ژوي هم خوښ وو.

                            18 / 25



 

 
 خان بالاخره ستړی او له ټول هیجان سره ویده شو. د اوبو مار هغه په خپله شاه په
خوندي توګه یووړ.

 خان یو ځل بیا د سیند په غاړه را ویښ شو. هغه ولیدل چې خالي سطل یې له کبانو ډک
دی. آیا دا ټول یو خوب وو؟ 

د اوبو له مار سره جالبه سفر(انګلیسي)
خان د اوبو مار نیسي! د اوبو لاندې پدې مخاطره کې، خان د عجیبو ژوو سره ګوري، نوي
ملګري پیدا کوي او آن پدې توانیږي چې ماته په بریا بدله کړي.
دا د هغو ماشومانو لپاره د دویمې سویې کتاب دی چې آشنا کلمات پیژني او نوي کلمات د
نورو په مرسته ویلای شي

 
Pratham Books goes digital to weave a whole new chapter in the realm
of multilingual children's stories. Knitting together children, authors,
illustrators and publishers. Folding in teachers, and translators. To
create a rich fabric of openly licensed multilingual stories for the
children of India and the world. Our unique online platform,
StoryWeaver, is a playground where children, parents, teachers and
librarians can get creative. Come, start weaving today, and help us get
a book in every child's hand!

Powered by TCPDF (www.tcpdf.org)

                            25 / 25

http://www.tcpdf.org

